
S O A H P A M U Š 
 
 
Soahpamuš gaskal studeantta…………………….………………riegádan….…….……, ja 
Romssa universitehta (UiT) prošeaktavástideaddji …………………………….……... 
studeantta oassálastima birra dutkanprošektii ………………………………………… 
…………………………………………………………………………………………..  
 
 
1. Soahpamuša ulbmil 
Dán soahpamuša ulbmil lea reguleret soahpamušdilálašvuođa UiT ja studeantta gaskkas 
studeantta oassálastima hárrái bajábealde namuhuvvon dutkanprošektii. Dát guoská earret 
eará prošeaktabohtosiid vuoigatvuođaide ja mastergrádačállosa ja/dahje eará bargguid 
dahkkivuoigatvuhtii maid studeanta buvttada oassin prošeavttas.  
 
2. Prošeaktabohtosat 
Prošeaktavástideaddji, dahje earát prošeaktasoahpamuša mielde, oamastit prošeaktabohtosiid 
maid studeanta buvttada okto dahje ovttas earáiguin prošeavttas, ja prošeaktavástideaddjis lea 
oktoriekti ávkkástallat daiguin. 
 
Prošeaktavástideddjiin ipmirdit fakultehta, instituhta dahje olbmo geas lea ovddasvástádus 
ahte dutkanprošeakta čađahuvvo prošeaktasoahpamuša mielde.  
 
Jus studeanta hutká juoidá okto dahje ovttas eará prošeaktaoasseváldiiguin ja okta dahje eanet 
prošeaktabealit ávkkástallet hutkosiin dienasláhkai, de lea studeanttas vuoigatvuohta oažžut 
govttolaš buhtadusa. Go buhtadusa sturrodat mearriduvvo, de galgá váldit vuhtii hutkosa 
árvvu ja studeantta mearkkašumi hutkkadettiin hutkosa.  
 
Prošeaktavástideaddji sáhttá sierra soahpamušain máhcahit studentii vuoigatvuođaid 
studeantta buvttadan prošeaktabohtosiidda.    
 
3. Mastergrádačálus 
Studeanta čállá mastergrádačállosa dán ossodagas: .……………………. …………(ossodat) 
……………………………………………….. mastergrádaprográmma siskkobealde 
 
Barggu namma lea: …………..……………………………………………………. 
……………………………………………………………………………………... 
 
Bagadalli lea:………………………………………………………………………….. 
 
Ovdal go geige mastergrádačállosa Romssa universitehtii árvvoštallamii, de galgá studeanta 
ovttas bagadalliin dárkkistit leat go čállosis dutkandieđut maid ferte čiegusin doallat. Jus nu 
leat, de galgá bagadalli dahje studeanta gohččut ossodaga dahkat ii almmolažžan 

mastergrádačállosa, gč. Romssa universitehta eksámeniid láhkaásahusa § 15. 
Mastergrádačállosa sáhttá doallat čiegusin gitta 5 jagi. Ossodat mearrida galgá go 
mastergrádačálus dahkkot ii almmolažžan ja vejolaččat man guhká.    
 
Studeanttas lea mastergrádačállosa dahkkivuoigatvuohta, daiguin ráddjejumiiguin mat čuvvot 
dán soahpamuša. Prošeaktabeliin lea vuoigatvuohta oažžut ovtta gáhppálaga 
mastergrádačállosis oktan vejolaš mildosiiguin, oahpásmuvvat UiT senusurmearrádussii ja 
vejolaččat maiddái árvosátnebidjama čilgehussii. 
 
4. Almmustahttin ja eará almmuheamit 
Studeanttas lea riekti almmustahttit mastergrádačállosa dahje osiid das, nu guhká go ii leat 
dahkkon ii almmolažžan, gč. 3. čuoggá. Jus áigu almmustahttit guoskevaš prošeavtta eará 
prošeaktabargguid, de gáibiduvvo ahte prošeaktavástideaddji čálalaččat miehtá dasa.  
 
Jus eará hámis áigu almmuhit prošeavtta dutkanbohtosiid, nugo ovdamearkka dihte 
oahpaheami, semináraid dahje konferánssaid bokte, de gáibiduvvo ahte prošeaktavástideaddji 
čálalaččat miehtá dasa.      
 
Go studeanta lea loahpahan iežas oktavuođa prošektii, ja mastergrádačálus vejolaččat ii leat 
šat ii almmolaš, de sáhttá studeanta almmustahttit ođđa bargguid mat váldet vuođu 
mastergrádačállosa dieđuin ii ge dárbbaš jearrat prošeaktavástideaddjis lobi. 
 
5. Mielčállivuohta 
Vancouver-njuolggadusat leat vuođđun dasa mii gáibiduvvo leat mielčállin studeantta 
bargguin.  
 
Prošeaktavástideaddji galgá árrat prošeaktaáigodagas studeanttain ságastallat mielčállivuođa 
birra. Jus lea vejolaš, de berre čielggadit guđe artihkkalat galget čállot ovttas, guđe artihkkalat 
galget čállot okto ja movt čálliid ortnet galgá leat. Dákkár ságastallamiin berre čállit referáhta. 
Vejolaš soahpamušat fertejit leat čálalaččat ja oasseváldit galget daid vuolláičállit.   
 
Studeanta galgá okto leat mastergrádačallosa dahje eará studeantačállosiid čálli maid 
studeanta buvttada oassin su oahpus Romssa universitehtas. 
 
6. Jávohisvuođageasku 
Studeanta lea geatnegahtton doallat čiegusin dan maid son oažžu diehtit prošeaktaoasseváldiid 
teknalaš ráhkkanusaid ja bargovugiid ja doaibma- ja gávpedilálašvuođaid birra main sáhttá 
leat gilvvolaš mearkkašupmi čiegusin doallat.  
 
Čiegus dieđuid ii sáhte earáide gaskkustit dahje almmustahttit almmá čálalaš miehtama haga 
prošeaktavástideaddjis. 
 
7. Riiddut 
Norgga láhka regulere dán soahpamuša. Bealit galget geahččalit čoavdit riidduid 
gieđahallamiid bokte. Riidduid mat eai leat čovdojuvvon 30 beaivvi siste maŋŋel go nubbi 
bealli lea ovddidan gieđahallamiid, sáhttá goabbáge bealli doalvut Davvi-Romssa diggerievtti 
dábálaš duopmostuolu oktan gustojeaddji dikki ovdii. 

8. Vuolláičála 
Jus mastergrádačállosa bagadalli lea muhtun eará go prošeaktavástideaddji, dahje son gii 
vuolláičállá prošeaktavástideaddji ovddas, de ferte maiddái bagadalli vuolláičállit 
soahpamuša. 
 
Dát soahpamuš lea vuolláičállojuvvon guovtti gáhppálagas, okta goappáge beallái. 
 
Báiki, beaivi:  Báiki, beaivi: 
 
 
 

  

Studeanta  Prošeaktavástideaddji ovddas  
 
 
Báiki, beaivi: 
 
 
 
Bagadalli 
 
 


